
 Annotatsiya: Ushbu maqolada hozirgi zamonaviy binolarda energiya 

manbalaridan samarali foydalanish chora tadbirlari ko’rib o’tilgan.Energiya 

manbalaridan samarali foydalanish hozirgi kundagi binolar qurilishida eng dolzarb 

masalalardan bo’lib xizmat qilmoqda. 

 Kalit so’zlar: Energetika, energiya resurslari, issiqlik izolyatsiyasi, 

samaradorlik,issiqlik o’tkazuvchanlik,devor  konstruksiyasi. 

 

Har qanday mamlakatning barqaror rivojlanishida energiya resurslarining 

iste’moli hal  qiluvchi omil hisoblanadi. Shu sababli quyida yurtimizda olib 

borilayotgan  binolarni energiya iste’molini kamaytirish bo’yicha ilmiy va amaliy 

ishlarni tahlil qilaylik. 

Mustaqilligimizning  dastlabki  yillaridanoq  O’zbekistonning energetika 

siyosati mamlakat energetika xavfsizligini ta’minlash hamda milliy energetika 

imkoniyatlaridan jamiyatning ijtimoiy va iqtisodiy muammolarini hal etish uchun 

foydalanishga qaratib kelinmoqda.O’tkazilayotgan  tadqiqotlarning  natijalari  

mamlakat  iqtisodiyotining  turli  tarmoq  va sohalarida  amalda  ekspremental  ravishda  

keng  ko’lamda  qo’llanilmoqda. Statistik ma’lumotlaga ko’ra hozirgi kunda energiya 

istemoli qurilish sohasi uchun 0.8%, qishloq xo’jaligi uchun 6.0%, transport uchun 

9.0%, energotizim va sanoat uchun 35.0%, aholi va komunal sohasi uchun 49.2%ni 

tashkil etadi. Yuqoridagi statistik ma’lumotlardan ko’rinadiki umumiy energiya 

istemolining deyarli 50%i (yiliga 24,1 mln.t.n.e) binolarga to’g’ri keladi [1 ]. Aholi 

soni va ular daromadlarining oshishi, urbanizatsiya jarayonlarining tezlashishi va 

iste’mol tuzilmasida tegishli o‘zgarishlarni hisobga olganda, 2030 yilga kelib binolar 

sohasidagi energiya resurslariga bo‘lgan talab 2,5 marta oshishi mumkin (61,2 

mln.t.n.e.gacha). Bunday shart-sharoitlarda talab va energiya ta’minoti o‘rtasidagi 

tafovut o‘sishining oldini olish, uy-joy, tijorat va ma’muriy binolarning energiya bilan 

uzluksiz ta’minlanishi hamda insonlarning ijtimoiy huquqini ta’minlash uchun ushbu 

sohada energiya samaradorligini yaxshilashga doir chora-tadbirlar majmuini qabul 

qilish lozim. Yuqorida keltirilgandek bugungi kunda O‘zbekistondagi jami energiya 

iste’molining deyarli yarmi binolar hissasiga to‘g‘ri kelmoqda. [2,3]. Shu bilan birga, 

rivojlangan mamlakatlarga nisbatan O‘zbekistonda binolarning energiya iste’moli 2-

2,5 marta ko‘pdir. 

Dastlabki baholarga ko‘ra, zahiralarning ko‘payishi (yirik konlarning ochilishi) 

va ularni tezkor o‘zlashtirish hisobiga energiya resurslarini ishlab chiqarish o‘sgan 

taqdirda ham, iste’molning 34,5 mln.t.n.e.ni qoplash mumkin. Qolgan 26,7 mln.t.n.e. 

ga teng energiyaga bo‘lgan talabni qondirish uchun, binolar sektoridagi energiya 

samaradorligini ko‘tarish bo‘yicha chora-tadbirlar majmui qabul qilinishi lozim. 

Energiya sarfini tubdan kamaytirish, iqtisodiy rivojlangan davlatlarning 

tajribasini xisobga olib, tiklanmaydigan uglevodorod resurslaridan ratsional 

foydalanish, hamda iqtisodiyot sohalari va aholini yoqilg‘i-energetik resurslari bilan 

barqaror ta’minlash, tugab borayotgan energiya resurslaridan oqilona foydalanish 

maqsadida O‘zbekiston Respublikasi birinchi Prezidenti Islom A.K.ning 2015 yil 5 

maydagi PP-2343-sonli, hozirgi Prezidentimiz Shavkat M.M.ning 2017-yildagi PP-

3012-sonli, PP-3238-sonli va PP-3374-sonli qarorlarida energiyani tejash bu dolzarb 

masala etib belgilangan. 

2012-2013 yillarda “Davarxitektqurilish” tarkibidagi “Qurilishda 

standartlashtirish va sertifikatsiyalash Respublika markazi”da energiya samaradorligi 

bo‘yicha binolarni sertifikatsiyalash tizimini ishlab chiqdi, u ayniqsa, bozor 

iqtisodiyoti sharoitida energiya samaradorligini oshirishning amaldagi qurolidir. Tizim 

energiya iste’moli bo‘yicha asosiy nizomlar, tartiblar, qoidalar, sertifikatsiyalash 

jarayonlari va uslublari, pasportlash, energoaudit, binolarning kategoriyalari, hamda 

texnik holatini o‘rganish  qoidalarini o‘rnatadi.  Lekin, amalda bu tizim ishga 

tushirilganicha yo’q. Bu tizimni amalga tushirish hozirgi kun talabi va dolzarb 

yo’nalishlardan biri hisoblanadi.  

Yakka tartibdagi uy-joylarda energiya yuqotilishiga sabab bo’layotgan 

faktorlarga uy tomlarining 91.7%ida issiqlik izolyatsiyasi mavjud emasligi, issitish 

qozonlarining 94%i avtomat boshqaruvga ega emasligi, 34.9% uylarda qo’l bola 

issitish qozonlari o’rnatilganligi, 66% uylar yog’och romlardan tashkil topganligi, 40% 

uylarda germetizatsiyalash choralari ko’rilmaganligi asosiy sabablardir. Tijorat 

binolarida esa, 95.6% shiftlarda issiqlik izolyatsiyasi mavjud emasligi, 43,5%ida 

nostandart (qo‘l bola) isitish qozonlari o‘rnatilganligi, isitish qozonlarining 93,4%ida 

avtomatlashtirilgan boshqaruv tizimi mavjud emasligi, 66.7%ida gaz issitish tizimiga 

qo’shimcha konditsionerlardan va elektr issitgichlaridan foydalanilishi energiyaning 

ortiqcha sarfiga asosiy sabab hisoblanadi [4,5,6]. 

Binolarda energiya tejash chora-tadbirlarining keng qo‘llanishiga to‘siq bo‘lib, 

asosan aholining ongiga o‘rnashib qolgan qoidalar va fikrlash, shuningdek bunday 

o‘zgarish uchun moliyaviy rag‘batlantirishning yetarli emasligi xizmat qilmoqda. 

Energiya tejaydigan uskunalarning qimmatligi asosiy muammo  emas. Aholining 

ongida o‘rnashib qolgan hatti-harakat qoidalari mavjudki, ularga asosan ko‘pchilik 

holatlarda aholi uchun hech qanday harajatlar qilishga olib kelmaydigan biroq tabiiy 

gaz hajmlarini sezilarli tejashga yordam beradigan chora-tadbirlarni qo‘llamaydilar. 

